ԱՄՓՈՓՈԹԵՐԹ

«Մարդկանց  թրաֆիքինգի և շահագործման  զոհերի  և հատուկ կատեգորիայի զոհերի անվտանգ վերադարձի կազմակերպման կարգը սահմանելու մասին» ՀՀ կառավարության որոշման նախագծի առաջարկությունների մասին
	Առաջարկության ներկայացում


	Առաջարկության բովանդակությունը


	Եզրակացություն

	ՀՀ ֆինանսների նախարարություն

11.11.2015

01/83-1/34672-15


	Առաջարկվել են հետևյալ փոփոխությունները.
· Նախածի 7-րդ  և 10-րդ կետերում համապատասխանաբար «զոհը» և «զոհի» բառերից հետո ավելացնել «կամ հատուկ կատեգորիայի զոհը»  և «կամ հատուկ կատեգորիայի զոհի»  բառերը:
· Տարանջատել օտարեկրացի զոհերի և հատուկ զոհերի և օտարեկրյա պետությունում գտնվող ՀՀ քաղաքացի կամ ՀՀ-ում փախստականի կարգավիճակ ունեցող զոհի և հատուկ կատեգորիայի զոհի` վերադարձի համար դիմելու ընթացակարգերը, քանի որ ներկայիս խմբագրությամբ Նախագիծը այդ կապակցությամբ տարընթերցումների տեղիք է տալիս: Մասնավորապես, առաջարկում ենք հստակ սահմանել, որ օտարեկրացի զոհը կամ հատուկ կատերգորիայի զոհը անվտանգ վերադարձը կազմակերպելու համար դիմում է ՀՀ իրավասու մարմնին, իսկ օտարեկրյա պետությունում գտնվող ՀՀ քաղաքացի կամ ՀՀ-ում փախստականի կարգավիճակ ունեցող զոհը և հատուկ կատեգորիայի զոհը` դիվանագիտական ներկայացուցչություն:
· Խմբագրել Նախագծի 8-րդ կետը, քանի որ նշված կետում համապատասխան փաստաթղթերի ցանկ նախատեսված չէ:
	Առաջարկներն ընդունվել են

	ՀՀ աշխատանքի և սոցիալական հարցերի նախարարություն
09.11.2015


ԱԱ/ԳԳ-1-1/9922-15


	Առաջարկություններ և դիտողություններ չկան
	Փոփոխություններ չեն կատարվել

	ՀՀ ոստիկանություն
09.11.2015

24/3301
	Առաջարկվել են հետևյալ փոփոխությունները.

· Կարգի 1-ին կետում ներառել Մարդկանց թրաֆիքինգի և շահագործման ենթարկված անձանց նույնացման և աջակցության մասին» ՀՀ  օրենքի  (այսուհետ` Օրենք) 22-րդ հոդվածի 15-րդ մասով նախատեսված այն դրույթը, որի համաձայն անվտանգ վերադարձի կազմակերպումը, որպես աջակցության տեսակ, տրամադրվում է այն զոհերին և հատուկ կատեգորիայի զոհերին, որոնք օտարերկրացի են և գտնվում են Հայաստանի Հանրապետությունում, կամ որոնք Հայաստանի Հանրապետության քաղաքացի են կամ ունեն Հայաստանի Հանրապետությունում փախստականի կարգավիճակ և գտնվում են օտարերկրյա պետությունում

· 5-րդ կետն առաջարկվում է շարադրել հետևյալ խմբագրությամբ. <<Զոհի անվտանգությանը սպառնացող իրական վտանգի առկայության դեպքում Հայաստանի Հանրապետության ոստիկանությունն իր նախաձեռնությամբ կամ օրենքի 12-րդ հոդվածով նախատեսված իրավասու մյուս մարմինների միջնորդության հիման վրա կազմակերպում է անվտանգ վերադարձի ընթացքում օտարերկրացի զոհի ուղեկցումը մինչև նրա ելքը Հայաստանի Հանրապետության տարածքից, միաժամանակ` Հայաստանի Հանրապետության արտաքին գործերի նախարարության միջոցով իրավասու մարմիններին միջազգային պայմանագրերով նախատեսված կարգով տեղեկացվում է զոհի ժամանելու, նրան դիմավորելու և պաշտպանության անհրաժեշտության մասին>>:

· Առաջարկվում է նախատեսել դրույթ, որի համաձայն հատուկ կատեգորիայի զոհերի վերադարձը պետք է իրականացվի իր օրինական ներկայացուցչի, հոգեբանի կամ ոստիկանի ուղեկցությամբ Զեկույցի 84-րդ կետում կատարել հետևյալ լրացումը:

· 7-րդ կետում որպես անվտանգ վերադարձը կազմակերպելու հիմք նախատեսել նաև իրավասու մարմնի միջնորդությունը և հիշյալ կետը շարադրել հետևյալ խմբագրությամբ. <<Դիվանագիտական ներկայացուցչությունը զոհի անվտանգ վերադարձը կազմակերպում է իրավասու մարմնի միջնորդությամբ կամ զոհի կամ նրա օրինական ներկայացուցչի կողմից դիվանագիտական ներկայացուցչությանն անձամբ դիմելու դեպքում>>: 

· 8-րդ կետը շարադրել հետևյալ խմբագրությամբ. «Եթե օտարերկրյա պետությունում գտնվող Հայաստանի Հանրապետության քաղաքացի հանդիսացող կամ Հայաստանի  Հանրապետությունում փախստականի կարգավիճակ ունեցող զոհը չունի անձը հաստատող ճամփորդական փաստաթուղթ, ապա դիվանագիտական ներկայացուցչությունը Հայաստանի  Հանրապետության ոստիկանության միջոցով  ստուգում  է զոհի`  Հայաստանի  Հանրապետության քաղաքացի լինելու կամ Հայաստանի Հանրապետությունում փախստականի կարգավիճակ ունենալու փաստը և աջակցում է բացակայող փաստաթղթերի վերականգնմանը կամ ձեռքբերմանը>>:
· 9-րդ և 10-րդ կետերում առաջարկվում է <<զոհի>> բառից առաջ լրացնել <<Հայաստանի Հանրապետության քաղաքացի հանդիսացող կամ Հայաստանի Հանրապետությունում փախստականի կարգավիճակ ունեցող>> բառերը:
· 11-րդ կետն առաջարկում ենք շարադրել հետևյալ խմբագրությամբ. <<Օտարերկրյա պետությունում գտնվող Հայաստանի Հանրապետության քաղաքացի հանդիսացող կամ Հայաստանի  Հանրապետությունում փախստականի կարգավիճակ ունեցող զոհի մեկնումը պետությունից կազմակերպվում է դիվանագիտական  ներկայացուցչության  ներկայացուցչի ուղեկցությամբ` Հայաստանի Հանրապետության ոստիկանությանը, իսկ հատուկ կատեգորիայի զոհի վերադարձի դեպքում նաև նրա օրինական ներկայացուցչին նախապես տեղեկացնելով զոհի Հայաստանի Հանրապետություն ժամանելու վայրի և ժամանակի մասին` նշելով զոհի անվտանգությանն իրական վտանգ սպառնալու հանգամանքը>>:

· Առաջարկվում է նախագիծը լրամշակել այն նկատառմամբ, որ հստակ տարանջատվեն ՀՀ տարածքում օտարերկրյա քաղաքացիների և օտարերկրյա պետության տարածքում ՀՀ քաղաքացի հանդիսացող  զոհերի վերադարձի  ընթացակարգերը, զոհերի ուղեկցման առանձնահատկությունները և կառուցակարգային այլ հիմնախնդիրներ:
· Վերախմբագրել նախագծին կից ներկայացված հիմնավորումը, քանի որ այն չի համապատասխանում նախագծի կարգավորման առարկային, ինչպես նաև ՀՀ կառավարության 28.10.10 թ. Թիվ 42 արձանագրային որոշմամբ հաստատված ուղեցույցի 2-րդ կետով`  իրավական ակտի հիմնավորմանը ներկայացված ձևաչափին:
	Առաջարկներն ընդունվել են 

	ՀՀ նախագահի աշխատակազմ

17.03.2016

Ղ 401
	Առաջարկվել են հետևյալ փոփոխությունները.

· Նախագծով սահմանվող կարգի մի շարք կետերում կարգավորվում են զոհի կամ հատուկ կատեգորիայի զոհի վերադարձը կազմակերպելու հետ կապված հարաբերությունները, իսկ այլ կետերում սահմանված են միայն զոհի վերադարձի հետ կապված ընթացակարգերը: Հասկանալի չէ, թե ինչով է պայմանավորված նման տարբերակված մոտեցումը, քանի որ պետական մարմինների գործողություններն ուղղված պետք է լինեն զոհերի բոլոր կատեգորիաների անվտանգ վերադարձի կազմակերպմանը: Անհրաժեշտ է ընթացակարգերը սահմանել այնպես, որ դրանք վերաբերելի լինեն Մարդկանց տրաֆիքինգի և շահագործման ենթարկված անձանց նույնացման և աջակցության մասին» ՀՀ օրենքով սահմանված զոհերի  բոլոր կատեգորիաներին:
· Նախագծի 14-րդ կետի համաձայն դիվանագիտական ներկայացուցչությունը բոլոր հնարավոր միջոցներով ապահովում է զոհի անձնական անվտանգությունը: Թեև նույն և հաջորդ կետերում նծված են զոհի անձնական անվտանգությունն ապահովելուն ուղղված երկու միջոցառում, այնուամենայնիվ, անհրաժեշտ է անձնական անվտանգության ապահովման ձևերը շարադրել ոչ թե անորոշ ձևակերպումներով, այլ հնարավորինս հստակ:

· Նախագծի 16-րդ կետի համաձայն` ՀՀ քաղաքացի հանդիսացող զոհի  մեկնումը օտաերկրյա պետությունից կազմակերպելուց առաջ, այդ մասին տեղեկացվում է հատուկ կատեգորիայի զոհի օրինական ներկայացուցիչը կամ ՀՀ ոստիկանությունը: Այս դրույթի բովանդակությունից բխում է, որ զոհին վտանգ սպառնալու պարագայում` նրան դիմավորելու և նրա պաշտպանությունն ապահովելու համար ՀՀ ոստիկանությունը պետք է  տեղեկացվի, իսկ օրինական ներկայացուցիչը` ոչ:  Հաշվի առնելով այն հանգամանքը, որ խոսքը գնում է հատուկ կատեգորիայի զոհերի մասին, գտնում ենք, որ նշված կետն անհրաժեշտ է խմբագրել այնպես, որ ապահովվի բոլոր միջոցառումներին հատուկ կատեգորիայի զոհերի օրիանական ներկայացուցիչների ներգրավվածությունը:  
	Առաջարկներն ընդունվել են

	ՀՀ արդարադատության նախարարություն

17.12.2015

01/14/15636-15


	· Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին:


ա ) Այսպես, նախագծի 3-րդ կետի համաձայն օրենքի շրջանակներում զոհի վերադարձը կազմակերպվում է զոհի կամ զոհի օրինական ներկայացուցչի կամավոր, կշռադատված որոշման հիման վրա, միայն անվտանգության անհրաժեշտ միջոցառումները ձեռնարկելուց հետո: <Մարդկանց թրաֆիքինգի և շահագործման ենթարկված անձանց նույնացման և աջակցության մասին> ՀՀ օրենքի 4-րդ հոդվածի համաձայն զոհ է հանդիսանում մարդկանց թրաֆիքինգի և (կամ) շահագործման ենթարկված անձը, որը այդպիսին է ճանաչվել Մարդկանց թրաֆիքինգի և շահագործման զոհերի նույնացման հանձնաժողովի որոշմամբ, իսկ հատուկ կատեգորիայի զոհը մարդկանց թրաֆիքինգի և (կամ) շահագործման ենթարկված անձն է, որը հայտնաբերման պահին եղել է երեխա կամ հոգեկան խանգարման հետևանքով իր արարքի բնույթն ու նշանակությունն ամբողջությամբ կամ մասամբ գիտակցելու կամ դա ղեկավարելու հնարավորությունից զրկված անձ և այդպիսին է ճանաչվել Մարդկանց թրաֆիքինգի և շահագործման զոհերի նույնացման հանձնաժողովի որոշմամբ: Իսկ նույն հոդվածի 1-ին մասի 6-րդ կետի համաձայն երեխան  18 տարին չլրացած անձն է, ինչպես նաև այն անձը, որի տարիքը անհայտ է, բայց կան ողջամիտ կասկածներ, որ չի լրացել նրա 18 տարին: Հետևաբար նախագծում կիրառված <զոհ> հասկացությունը վերաբերում է մարդկանց թրաֆիքինգի և (կամ) շահագործման ենթարկված այն անձանց, ովքեր հայտնաբերման պահին չեն եղել օրենքի իմաստով երեխա կամ հոգեկան խանգարման հետևանքով իր արարքի բնույթն ու նշանակությունն ամբողջությամբ կամ մասամբ գիտակցելու կամ դա ղեկավարելու հնարավորությունից զրկված անձ: Այդ իսկ պատճառով զոհը չի կարող ունենալ օրինական ներկայացուցիչ՝ ի տարբերություն հատուկ կատեգորիայի զոհի: ՀՀ քաղաքացիական օրենսգրքի պահանջներից ելնելով՝ (մասնավորապես՝ 23-րդ, 30-րդ և այլ հոդվածներից) օրինական ներկայացուցիչ կարող է ունենալ անգործունակ և տասնութ տարին չլրացած անձը, այդ իսկ պատճառով նախագծի 3-րդ կետը՝ զոհի՝ օրինական ներկայացուցիչ ունենալու մասով, հակասում է ՀՀ քաղաքացիական օրենսգրքին: Ուստի առաջարկում ենք նախագծի 3-րդ կետը շարադրել հետևյալ խմբագրությամբ՝ <Օրենքի շրջանակներում զոհի վերադարձը կազմակերպվում է զոհի կամ հատուկ կատեգորիայի զոհի օրինական ներկայացուցչի կամավոր, կշռադատված որոշման հիման վրա, միայն անվտանգության անհրաժեշտ միջոցառումները ձեռնարկելուց հետո>:

բ) Նախագծի 2-րդ կետի համաձայն զոհերի կամ հատուկ կատեգորիայի զոհերի վերադարձի՝ որպես աջակցության տեսակի նպատակն է կազմակերպել նրանց վերադարձը այն պետություն, որի քաղաքացին են նրանք կամ որտեղ ունեն մշտական բնակության իրավունք կամ փախստականի կարգավիճակ՝ ապահովելով զոհի իրավունքների պաշտպանությունը: Իսկ նախագծի 6-րդ կետի համաձայն օրենքով սահմանված կարգով մարդկանց թրաֆիքինգի և շահագործման զոհերի նույնացման հանձնաժողովի որոշմամբ որպես զոհ ճանաչվելու դեպքում, օտարերկրացի զոհն իր ցանկությամբ ենթակա է անվտանգ վերադարձի այն պետություն, որի քաղաքացի է կամ որտեղ ունի մշտական բնակության իրավունք (այսուհետ` ծագման պետություն): <Մարդկանց թրաֆիքինգի և շահագործման ենթարկված անձանց նույնացման և աջակցության մասին> ՀՀ օրենքի 22-րդ հոդվածի 15-րդ մասի համաձայն օտարերկրացի զոհի և հատուկ կատեգորիայի զոհի անվտանգ վերադարձն իրականացվում է սույն օրենքի 23-րդ հոդվածի 1-ին մասի 1-ին կետով նախատեսված դեպքերում իր ցանկությամբ այն պետություն, որի քաղաքացին է նա, կամ որտեղ նա ունի բնակության իրավունք: Ուստի օրենքի համաձայն վերադարձը կազմակերպվում է այն անձանց համար, ովքեր տվյալ պետությունում ունեն բնակության իրավունք, մինչդեռ ըստ նախագծի վերադարձը կազմակերպվում է այն անձանց համար, ովքեր ունեն մշտական բնակության իրավունք: Ուստի նախագծի 2-րդ և 6-րդ կետերը պետք է համապատասխանեցվեն <Մարդկանց թրաֆիքինգի և շահագործման ենթարկված անձանց նույնացման և աջակցության մասին> ՀՀ օրենքի 22-րդ հոդվածին:

· Նախագծում իրավական այլ ակտերի նորմերի անհարկի կրկնություններ առկա չեն: 

· Նախագծում առկա են հստակեցման կարիք ունեցող դրույթներ: Այսպես, նախագծի 17-րդ կետի համաձայն oտարերկրյա պետությունում գտնվող Հայաստանի  Հանրապետության քաղաքացի հանդիսացող կամ Հայաստանի Հանրապետությունում փախստականի կարգավիճակ ունեցող հատուկ  կատեգորիայի  զոհի  վերադարձը  կազմակերպվում  է  սույն  կարգի  9-րդ կետով  նախատեսված անձանց  ուղեկցությամբ նախապես տեղեկացնելով զոհի Հայաստանի Հանրապետություն ժամանելու վայրի և ժամանակի մասին` նշելով զոհի անվտանգությանն իրական վտանգ սպառնալու հանգամանք: Գտնում ենք, որ վերոնշյալ դրույթից պարզորոշ չի երևում, թե ով է նախապես տեղեկացվում զոհի՝ Հայաստանի Հանրապետություն ժամանելու վայրի և ժամանակի մասին: Ելնելով նախագծի 16-րդ հոդվածից՝ կարելի է ենթադրել, որ խոսքը հատուկ կատեգորիայի զոհի օրինական ներկայացուցչի մասին է: Բացի այդ նախագծի 16-րդ կետի համաձայն սույն կարգի 13-րդ կետում նշված փաստաթղթերը ստանալուց  հետո  դիվանագիտական  ներկայացուցչության  ներկայացուցչի   ուղեկցությամբ   կազմակերպվում  է օտարերկրյա պետությունում գտնվող Հայաստանի  Հանրապետության քաղաքացի հանդիսացող կամ Հայաստանի Հանրապետությունում փախստականի կարգավիճակ ունեցող զոհի կամ հատուկ կատեգորիայի զոհի մեկնումը  պետությունից, նախապես  այդ  մասին  տեղեկացնելով  Հայաստանի  Հանրապետությունում  գտնվող  զոհի    օրինական  ներկայացուցչին  կամ  ոստիկանությանը՝  վտանգ  սպառնալու  դեպքում  զոհին  դիմավորելու  և պաշտպանությունն ապահովելու համար: Այստես ևս անհրաժեշտ է հստակեցնել, որ խոսքը հատուկ կատեգորիայի զոհի օրինական ներկայացուցչի մասին է:

· Օրենսդրական տեխնիկայի կանոնները մասամբ պահպանված չեն: 1) Նախածի 6-րդ կետի համաձայն օրենքով սահմանված կարգով մարդկանց թրաֆիքինգի և շահագործման զոհերի նույնացման հանձնաժողովի որոշմամբ որպես զոհ ճանաչվելու դեպքում, օտարերկրացի զոհն իր ցանկությամբ ենթակա է անվտանգ վերադարձի այն պետություն, որի քաղաքացի է կամ որտեղ ունի մշտական բնակության իրավունք (այսուհետ` ծագման պետություն): Հաշվի առնելով այն հանգամանքը, որ ընդունված պրակտիկայի համաձայն իրավական ակտերում հասկացությունները նախատեսվում են սկզբում, առաջարկում ենք փակագծերում նշված <այսուհետ՝ ծագման պետություն> արտահայտությունը նախատեսել նախագծի 2-րդ կետում:

2) Բացի այդ նախագծի անվանումը շարադրված չէ <Իրավական ակտերի մասին> ՀՀ օրենքի 38-րդ հոդվածի 2-րդ և 3-րդ մասերին համապատասխան: «Իրավական ակտերի նախագծերի մշակման մեթոդական ցուցումներին հավանություն տալու և ՀՀ կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» ՀՀ կառավարության  2012 թվականի ապրիլի 5-ի N13 արձանագրային որոշման հավելվածի 249-րդ կետի համաձայն Հայաստանի Հանրապետության կառավարության և վարչապետի որոշումների անվանման մեջ հետևյալ հաջորդականությամբ ներառվում են՝

1) իրավական ակտն ընդունող մարմնի անվանումը, 
2) իրավական ակտի տեսակը՝ որոշիչ հոդով,

3) ընդունման տարին, ամիսը, ամսաթիվը,

4) հերթական համարը,

5) բնույթը («Ն»՝ նորմատիվ, «Ա»՝ անհատական),

6) իրավական ակտի վերնագիրը: 
Նշված պահանջները ևս պահպանված չեն. բացակայում են իրավական ակտն ընդունող մարմնի անվանումը, ակտի տեսակը, բնույթը, ընդունման տարին: Ուստի նախագիծն անհրաժեշտ է համապատասխանեցնել նաև վերոնշյալ դրույթներին:

3) Նախագծի 5-րդ կետում հղում է կատարված ՀՀ կառավարության որոշմանը, սակայն նշված չեն դրա վերնագիրը, ընդունման տարին և ամսաթիվը, հերթական համարը և բնույթը: <Իրավական ակտերի մասին> ՀՀ օրենքի 43-րդ հոդվածի 6-րդ մասի համաձայն արգելվում է հղումներ կատարել սահմանված կարգով ուժի մեջ չմտած իրավական ակտերին:

· Նախագիծն անհրաժեշտ է համաձայնեցնել ՀՀ աշխատանքի և սոցիալական հարցերի նախարարության և ՀՀ ոստիկանության հետ՝ ելնելով <Իրավական ակտերի մասին> ՀՀ օրենքի 28-րդ հոդվածի պահանջներից:

· Նախագիծն անհրաժեշտ է համապատասխանեցնել սույն եզրակացության 2-րդ,4-րդ,5-րդ և 6-րդ կետերին:

	Առաջարկներն ընդունվել են


